
Na osnovu člana 31. stav (1) tačka b) Statuta Grada Sarajeva („Službene novine Kantona Sarajevo“, 
broj 7/23),  Gradsko vijeće Grada Sarajeva,  na __. sjednici održanoj dana __.__.2024. godine, 
donijelo je: 

(Prijedlog) 
 

Odluku 
o pristupanju izrade Strategije za mlade Grada Sarajeva  

za period 2025.-2030. godina 
 

I – OPĆE ODREDBE 
Član 1. 

(Predmet) 
  

(1) Ovom odlukom pristupa se izradi Strategije za mlade Grada Sarajeva za period od pet godina, 
odnosno za period 2025.-2030. godina (u daljnjem tekstu: Strategija mladih). 

(2) Strategija mladih je integrirani dokument Grada Sarajeva koji definira javne politike 
usmjerene prema mladima sa strateškim ciljevima i prioritetima za sveukupnu podršku 
mladima u lokalnoj zajednici.  

Član 2. 
(Cilj) 

  
Cilj izrade Strategije mladih je sistemsko korištenje praksi i standarda razvijenih u okviru jedinica 
lokalne samouprave sa intencijom unaprjeđenja života i rada populacije mladih na području Grada 
Sarajeva. 

Član 3. 
     (Okvir za donošenje) 

 
Strategija za mlade sadržavat će prioritete i razvojne pravce definirane u strateškim dokumentima 
Grada Sarajeva, Federacije BiH, Bosne i Hercegovine, kao i dokumentima relevantnim za proces 
evropskih integracija i drugim međunarodno preuzetim obavezama Bosne i Hercegovine a koje se 
tiču populacije mladih. 
  

Član 4. 
        (Institucionalni okvir) 

 
Nosilac izrade Strategije mladih je gradonačelnica. Gradonačelnica Grada Sarajeva će posebnim 
Rješenjem imenovati Radnu grupu za izradu Strategije mladih. 
 

Član 5. 
        (Proces izrade Strategije razvoja) 

 
Pri izradi Strategije mladih vodit će se računa da budu: 

a) određeni strateški prioriteti, odnosno smjerovi djelovanja za ostvarivanje ciljeva, kao i mjera 
kojima se vrši detaljnija razrada prioriteta. 

b) usklađeni strateški ciljevi Grada Sarajeva sa važećim strategijama razvoja Kantona Sarajevo 
i Federacije BiH.  

c) kreiran okvirni finansijski plan za implementaciju Strategije mladih sa strateškim ciljevima, 
prioritetima i mjerama za period važenja Strategije. 

d) utvrđen sistem implementacije, praćenja, izvještavanja i evaluacije Strategije. 

Član 6. 
        (Vremenski okvir izrade) 

 
(1) Rok za izradu Strategije mladih je šest (6) mjeseci od dana stupanja na snagu ove odluke.  
(2) Nakon provedenih procedura za izradu Strategije mladih i usaglašavanja stavova svih aktera 

koji budu uključeni u proces izrade, Prijedlog Strategije će biti dostavljen na mišljenje 
gradskim općinama, Vladi Kantona Sarajevo i Vladi Federacije Bosne i Hercegovine. 

 
Član 7. 

(Izmjene) 
Izmjene i dopune ove odluke vrše se na način i po postupku za njeno donošenje.  
 

Član 8. 
(Stupanje na snagu) 

Ova odluka stupa na snagu narednog dana od dana objavljivanja u „Službenim novinama Kantona 
Sarajevo“. 
 
                                                                                 PREDSJEDAVAJUĆI GRADSKOG VIJEĆA  
 
                                                                                                         Jasmin Ademović  
 
 
 
 
 
 
Broj:                                                               
Sarajevo, __.__.2024. godine 

OBRAZLOŽENJE 
 
PRAVNI OSNOV 
Pravni osnov za donošenje ove odluke sadržan je u članu 31. stav (1) tačka b) Statuta Grada Sarajeva 
(„Službene novine Kantona Sarajevo“, broj 7/23) kojim je propisano da Gradsko vijeće Grada 
Sarajeva donosi odluke, druge propise i opće akte i daje njihovo tumačenje.  
 
RAZLOZI DONOŠENJA 
 
Prijedlog za izradu Strategije za mlade Grada Sarajeva dostavila je Komisija za pitanja mladih uz 
obrazloženje da su mladi važan segment društva, a njihovo uključivanje i učešće u donošenju odluka 
mogu pomoći u oblikovanju politika koje artikulišu njihove interese i potrebe. 
Grad Sarajevo provodi Plan djelovanja za mlade Grada Sarajeva, što je prvi planski dokument koji 
se odnosi na ovu populaciju, međutim dokument nije dovoljan kako bi se politike za mlade 
implementirale u praksi. 
 
FINANSIJSKA SREDSTVA 
Finansijska sredstva za realizaciju ove odluke osigurana su u Budžetu Grada Sarajeva za 2024. godinu 
u iznosu od 10.000,00 KM. 
 
 
 


